
11.03.2019 

 

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara. 

 

Naalakkersuisunut apeqqut:  

 

1. Aningaasanut Inatsit 2019-imoortoq naapertorlugu Aasianni 32-inik 

siniffissaqartumik ilinniartut inissaannik sanasoqassasoq siunniunneqarpoq, 

Naalakkersuisut siniffiit 32-it naammattutut nalilerpaat? 

 

a. Tamanna aappiuppat: sooq naammappat? 

b. Tamanna naamiuppat: sooq naammanngillat? 

 

2. Aasianni ilinniartut inissaatut sanaartoneqartussat qassit ilaqutaariinnut 

tulluarsagaappat?  

 

3. Siniffiit qassit pisariaqartinneqarnersut Aasianni Ilinniarnertuunngorniarfiup 

nalunaarsorsimavai?   

 

a. Taamaaliortoqarsimappat qanoq annertutigisut pisariaqartinneqartut 

oqaatigineqarpat? 

 

4. Avannaani ilinniarnertuunngorniarfik pisortat inissiaataanik qassinik ilinniartut 

inaannik amingaateqarneq pissutigalugu attartortariaqarsimava? 

 

5. Aaasianni ilinniartut ineqarfii nutaanngilillutik inoqarunnaareersut 

ingutserneqarnissaat qaqagu pissava?  

 

6. Avannaani Ilinniarnertuunngorniarfiup kantiinarisimasaa maanna matoqqasoq qanoq 

iliorneqarniarpa? 

 

(Inatsisartuni ilaasortaq Múte B. Egede , Inuit Ataqatigiit) 

 

Tunngavilersuut: 

Ilinniartut inissaanik amigaateqarneq nunatsinni ilinniartoqarfiusuni ilisimaaraarput. Aasianni 

inersismasut meerallit ineeqqanik sinittarfikippallaartuni ilaatigut najugaqartariaqartarput. Ukiuni 

kingullerni Avannaani ilinniarnertuunngorniarfik inersimasut ingerlariaqqinissaat pillugu 

aaqqissuussamik neqerooruteqarput, taamaasillunilu ilinniartut meerallit Aasiannut ilinniariartortut 

amerlallutik. Tamannalu ilinniartut inissaqarniarnerannut ilinniarfeqarfiullu pisortat inissiaataanik 

attartortariaqarnerannik ilaatigut kinguneqarluni.  

Ilinniartut ineqarfigisimassaat inuerutereersut maanna uninngaannartut qaqagu ingutserneqarnissaat 

pillugit aamma paasisaqarusuppunga. 

 

Kissaatigivara apeqqutikka ullut suliffiusut qulit qaangiutinnginneranni akineqarnissaat. 
 

 


